
Enformaziuns y Comunicaziuns

Corona: Sora les festes da Nadé ne gnarál nia dit la Corona dal dedolönesc sëra. 
Cösta gnará endô dita con l’ann nö, plü avisa ai 17 de jená, y jará spo endô ennant 
regolarmonter vigne edema.

Trëi Rêsc: I grups dai Trëi Rêsc jará fora por les ciases ai 4 y 5 de jená domisdé. Les 
strades é partides sö ensciö:
Ai 4 de jená vái te cöstes strades: Catarina Lanz, Fanes, Les Corceles, Senes, 
Antersí, Plazores, Plan de Corones, Pelegrin, Ras - Costa. Da sëra jará i rêsc tai hotí.
Ai 5 de jená vái te cöstes strades: Valiares, Sarjëi, Paracia, Al Plan Dessora, Chës 
Costes, Chi Vai, Mantëna, Tlosöra, Ciasé, Gran Pre, Val dai Tamersc.
Al vën recordé che les spënores dai Trëi Rêsc i vá ennant ala Katholische Jungschar de 
Südtirol, co sostëgn ensciö encër 100 proiec de solidarieté. Eniann él l’azënt particolar 
sön mituns de strada de Kingshasa tal Congo. Al é patri miscionars co mëna lajö en 
convit aposta por ti dé aiüt a chisc mituns. Tló dess roé ince osc y nosc aiüt.
Por chi co ess enteres da s’enformé plü avisa, vëgnel mostré sora Nadé en film sön Rai 
Südtirol: ai 26/12 ales 18:30 por todëch (film por mituns), ai 28/12 ales 20:50 por ladin, 
ai 29/12 ales 20:20 por todësch, ai 24/12 ales 22:35 por talian.

Conzert/1: Düc é dër bel enviés al conzert dal trio Angela Palfrader - vidora, Esther 
Videsott - saxofonn y Claudia Nössing - chitara, en dedemesaledema ai 28 de dezëmber 
ales 20:00, te dlijia d’Al Plan.

Conzert/2: Badiamusica enviëia a en conzert da Nadé 2016, en jöbia ai 29 de 
dezëmber ales 21:00, te dlijia d’Al Plan. Al sará da aldí musica antica. Al sona y cianta 
Priska Comploi (fabló a bëch), Esther Crazzolara (vidora), Riccardo Coelati (viola da 
gamba), Phiilipp Gietl (orgo) y Renzo Huber (tenor).

Sorvisc ai Jogn/1: L’ofize ta Picolin sará slüt dertan i dis da Nadé, dal lönesc ai 26 de 
dezëmber al vendrës ai 6 de jená. I aodun a düc en bel Nadé y en bun Ann Nö 2017.

Sorvisc ai Jogn/2: La sabeda ai 22 d’aorí y la domëgna ai 23 d’aorí 2017 vëgnel 
organisé tal Zënter dla Jonëza y dla Cultura SaJ.un sö La Ila i ”Dis de preparaziun al 
maridé”. Les prenotaziuns vën tutes sö da atira t’ofize, olache an ciafa ince dötes les 
atres enformaziuns. Endöt pó tó pert 15 pêrs.

”PROUN DA VIRE LE NADÉ TAL DËR SPIRIT
DAL VAGNELE, METENN GEJÚ CRIST
AL ZËNTER DE NOSTA VITA”      (Papa Francësch)

Bun Nadé! Che la ligrëza vëgni te Ostes ciases y üsc cörs

”I Ves encündi na gran ligrëza, co dess ester de döt le popul: Encö Ves él nasciü le 
Salvatur. Ël é le Messia, le Signur!”
Tan de ligrëza che i ciafun pordërt te cöstes parores, tan de confort, por en monn co 
pö cis te chisc tomps tan gonot comané dal mal y dal bort. Te cöstes parores stál döta 
nosta fede, al stá soradöt ince nosta speranza por en dagní plü lominus. Parores co 
dess nes dé confort, cis tai momonc olache ara ne se vá nia tan bun.
A düc os l’aodanza che cöstes parores pói rondení ince te ostes ciases y soradöt te 
üsc cörs. Che la ligrëza de cösc Bambin, dal Salvatur, pói gní daete da porta y se lasci 
dagnora sontí te nosc ester y te nosc vire. Cösta aodanza dess i jí cis a chi co á de ri 
momonc da passé, co é susc, co á na maratia da porté, co á de gran festidi y bries.
Con la gnüda dal Salvatur, dal Signur, él speranza. I sun te de bones mans. Bun Nadé!

Gejú á dit: „Chi co crëi te me, vir ince sce ai mör!“
La comunité tol comié da Kurt Huber, mort al’eté de 71 agn.

Ai familiars i vál les condolianzes plü sontides.
Che Kurt pói palsé tla pêsc de Dio! 




